
KATTA MAKTABGACHA 
YOSHDAGI YENGIL 
DIZARTRIYA NUTQ 
NUQSONIGA EGA BO‘LGAN 
BOLALARNING LUG‘AT 
BOYLIGINI TEKSHIRISH
Mamatova Aziza Bo‘riboyevna

Xayrulloyeva Marjona Tuychi qizi
Nizomiy nomidagi TDPU
Maxsus pedagogika va inklyuziv ta’lim fakulteti,
Logopediya yo‘nalishi magistranti

Annotatsiya: Ushbu maqola yengil dizartriya nutq nuqsoniga ega bo‘lgan katta maktabgacha yoshdagi bolalarning lug‘at 
boyligini tekshirish usullari, metodikalar hamda amaliy tavsiyalarni tadqiq etadi. Yengil dizartriya – artikulyatsion apparat 
innervatsiyasining yengil buzilishi bilan xarakterlanadigan nutq nuqsoni bo‘lib, odatda bunday holatda gipersalivatsiya va 
turli tonuslar kuzatilmaydi. Namoyon bo‘lishiga ko‘ra, murakkab dislaliyaga o‘xshaydi, ammo nutqda intonatsiyaning buzi
lishi, lug‘at boyligining kambag‘alligi, so‘zlardan foydalanish va urg‘udagi kamchiliklar, shuningdek, ko‘plab tovushlarning 
talaffuzidagi qiyinchiliklar bilan ajralib turadi. Maqolada yengil dizartriyali bolalarning lug‘at xususiyatlari, lug‘at boyligini 
tekshirish va rivojlantirish usullari, ota-onalar uchun tavsiyalar keltirilgan. Tadqiqot natijalari shuni ko‘rsatadiki, tizimli va 
muntazam mashg‘ulotlar yengil dizartriyali bolalarda lug‘at boyligining sezilarli darajada ortishiga yordam beradi.

Kalit so‘zlar: yengil dizartriya, lug‘at boyligi, urg‘u, impressiv va ekspressiv lug‘at, diagnostika, patologiya, logopedik 
tekshirish, bilish jarayonlari, nuqson, diksiya, intonatsiya, dispraksiya, fonematik idrok, leksik-semantik komponentlar.
Abstract: This article explores the methods, approaches, and practical recommendations for assessing the vocabulary 
of preschool children with mild dysarthria. Mild dysarthria is a speech disorder characterized by minor disturbances in the 
innervation of the articulatory apparatus. In such cases, hypersalivation and abnormal muscle tone are usually absent. 
In its manifestations, it resembles complex dyslalia; however, it is distinguished by impaired intonation, limited vocabu-
lary, difficulties in word usage and stress placement, as well as numerous challenges in sound articulation. The article 
discusses the vocabulary features of children with mild dysarthria, methods for assessing and developing their lexical 
capacity, and provides methodological advice for parents. The findings show that systematic and regular exercises sig-
nificantly contribute to the enrichment of vocabulary in children with mild dysarthria.

Key words: mild dysarthria, vocabulary, stress, impressive and expressive vocabulary, diagnostics, pathology, speech 
therapy assessment, cognitive processes, speech disorder, diction, intonation, dyspraxia, phonemic perception, lexi-
cal-semantic components.
Аннотация: В данной статье рассматриваются методы, подходы и практические рекомендации по исследованию 
словарного запаса детей старшего дошкольного возраста с лёгкой формой дизартрии. Лёгкая дизартрия пред-
ставляет собой речевое нарушение, характеризующееся незначительными нарушениями иннервации артикуля-
ционного аппарата. При этом, как правило, не наблюдаются гиперсаливация и изменения мышечного тонуса. По 
своим проявлениям она напоминает сложную дислалию, однако отличается нарушением интонации, бедностью 
словарного запаса, трудностями в употреблении слов и постановке ударения, а также многочисленными затруд-
нениями в произношении звуков. В статье освещаются особенности словаря детей с лёгкой формой дизартрии, 
методы диагностики и развития словарного запаса, а также даны методические рекомендации для родителей. 
Результаты исследования показывают, что систематические и регулярные занятия способствуют значительному 
обогащению словарного запаса у детей с лёгкой формой дизартрии.

Ключевые слова: лёгкая дизартрия, словарный запас, ударение, импрессивный и экспрессивный словарь, 
диагностика, патология, логопедическое обследование, познавательные процессы, речевое нарушение, дикция, 
интонация, диспраксия, фонематическое восприятие, лексико-семантические компоненты.

KIRISH
Dizartriya nutq nuqsoniga ega bolalarda lug‘at boyligi muammosi logopedik amaliyotda juda keng tarqalgan 

muammo hisoblanadi. Yengil dizartriyali bolalarning asosiy xususiyatlari – ifodasiz nutq, diksiyaning yomonligi, 
ko‘p bo‘g‘inli so‘zlarda tovushlarni buzish, almashtirish, so‘zlarni noto‘g‘ri talaffuz qilish va boshqalardir.

Yengil dizartriya – buzilishda o‘zini namoyon qiladigan nutq patologiyasi bo‘lib, nutq funksionalligining 
fonetik va prosodik komponentlari buzilishi natijasida paydo bo‘ladi. Dizartriyaning yengil shakli ko‘pincha besh 
yoshdan keyin tashxis qilinadi. Nutq buzilishi namoyon bo‘lishida u murakkab dislaliyaga o‘xshaydi. Asosiy 
farq shundaki, dizartriya bilan og‘rigan bolalarda nevrologik simptomlarning mavjudligi kuzatiladi. Shu sababli 
dizartriyani tuzatishda kompleks mutaxassislar yordami zarur hisoblanadi. Bolalarni tashxislashda nevropa-
tolog bilan hamkorlik juda muhim. Dizartriyani aniqlashda alohida metodlar mavjud. Ushbu maqolada dizartriya 
nutq kamchiligiga ega bo‘lgan bolalarning lug‘at boyligini tekshirish usullari, metodikalari va amaliy tavsiyalar 
haqida so‘z yuritiladi.

MAVZUGA OID ADABIYOTLAR SHARHI
Yengil dizartriya tashxisi qo‘yilgan bolalar ko‘pincha murakkab dislaliyali bolalar bilan adashtiriladi. Tashqi 

ko‘rinishidan farq qilmasa-da, yengil dizartriyali bolalar lug‘at boyligining kambag‘alligi, so‘zlarning ko‘chma 
ma’nolarini tushunmaslik va qo‘llay olmaslik hamda dispraksiya muammosining mavjudligi bilan ko‘zga tashla-
nadi. Lopatina va N. V. Serebryakovaning ta’kidlashicha, dizartriyaning yengil shakliga ega bolalar so‘zlarning 
ma’nolarini tushuntirishda asosan lug‘aviy xususiyatlardan foydalanadilar. Bu ularning so‘zlarning ma’no tuzi
lishida ustunligini ko‘rsatadi. Normaga ega bo‘lgan bolalarda esa leksik-semantik xususiyatlardan foydalanish 
ustunlik qiladi.

E. F. Arxipova o‘z tadqiqotlarida bolalar so‘zlarni tarqoq va kengaytirilgan ma’noda ishlatishini ta’kidlaydi. 
Dizartriyaning yengil shakliga ega bolalar nutq jarayonida so‘zlarni o‘zlariga eng tanish bo‘lgan so‘zlar va 
iboralar bilan almashtirishga moyildirlar. Ular uchun nutqning leksik tarkibini buzishning asosiy mexanizmi fone-
malarni farqlashdagi buzilishlar hisoblanadi. Bu esa, o‘z navbatida, so‘zlarning eshitish va tasavvur qilishdagi 
kamchiliklar tufayli leksemalarni farqlashda qiyinchiliklarni keltirib chiqaradi. Natijada bolalar so‘zlarni tuzilish va 
grammatik jihatdan noto‘g‘ri talaffuz qiladilar. Chunki fonematik idrokning buzilishi bevosita so‘zlarning noto‘g‘ri 
talaffuz qilinishiga sabab bo‘ladi. Lug‘at boyligini tekshirishda faol va passiv lug‘atni o‘rganish, bolalarda 
so‘zlarni guruhlash, sinonim va antonimlarni farqlashni tekshirish muhim ahamiyatga ega. Yengil dizartriyali 
katta maktabgacha yoshdagi bolalarning impressiv, ekspressiv nutqi hamda bog‘langan nutqini tekshirishda 
quyidagi metodikadan foydalanish mumkin.

Tekshirish metodi: “Toping va tavsiflang” o‘yini. O‘yinda 10 ta bola ishtirok etadi. Ushbu o‘yinni tashkil etish 
uchun turli xil 5 juft o‘yinchoqlar tanlanadi: ikkita qo‘g‘irchoq – biri sumkachali, ikkinchisi sumkachasiz; turli 
rangdagi ikkita mushuk. Har bir o‘yinchoqda ikkitadan farq bo‘ladi. O‘yinchoqlar birma-bir ko‘rib chiqiladi va 
taqqoslanadi. Ularning xarakterli xususiyatlari va farqlarini aytish orqali bolaning lug‘at boyligi faollashtiriladi. 
Keyin tarbiyachi o‘yinchoqlarni yashiradi (bolalar ularni tezda topishi uchun) va topishni taklif qiladi: “Imron oq 
mushukchani, Soliha qora mushukchani, Abdulloh esa sumkachali qo‘g‘irchoqni topadi”. Bolalar o‘yinchoqlarni 
topib olib kelishadi. O‘qituvchining savollari orqali (“Sizda qanday mushuk bor? Mushukning boshida nima bor? 
Va bu nima?”) bolaning nutqiy faolligi tekshiriladi. Yuqoridagi metodika orqali bolaning ko‘ruv idroki, xotira xusu-
siyatlari, lug‘at boyligi va praksis xususiyatlarini tekshirish mumkin.

TAHLIL VA NATIJALAR
Yengil dizartriya nutq nuqsoniga ega bo‘lgan bolalarda lug‘at boyligi tarqoq ko‘rinishda bo‘ladi. Bunday 

bolalar so‘zlarni umumlashtirishga, murakkab jumlalarni tushunishga va ular ishtirokida gap tuzishga qiynaladilar. 
Yengil dizartriyali maktabgacha yoshdagi bolalarda so‘zlarning semantik tuzilishi rivojlanishida kechikish kuzati-
ladi. Ularning nutqida so‘z ma’nosining lug‘aviy va leksik-semantik komponentlari nisbatida og‘ishlar namoyon 
bo‘ladi. So‘z yasalish jarayonlarida ko‘zga tashlanadigan xatoliklar muloqot bilan bog‘liq muammolarni yuzaga 
chiqaradi va bu bolalarda kommunikativ hamda kognitiv imkoniyatlarni cheklaydi. Dizartriyali bolalarda lug‘at 
boyligi muammosini o‘rganishda E. F. Arxipova, O. V. Pravdina, E. M. Mastyukova, K. A. Semenova, L. V. Lopa-
tina, N. V. Serebryakova kabi mutaxassislar muhim hissa qo‘shgan. Ularning tadqiqotlarida umumiy, artiku
lyatsion va mayda motorikani rivojlantirish, barmoq gimnastikasi, nafas va ovoz mashqlarini o‘tkazish zarurligi 
alohida ta’kidlangan.

Yengil dizartriyali katta maktabgacha yoshdagi bolalarning lug‘at boyligini rivojlantirishda quyidagi metod-
lardan foydalanish mumkin. Xususan, “Men kimman” metodikasini misol qilib keltirish mumkin. O‘yinda o‘qituv
chi har bir bolaga turli predmetlarning rasmini beradi. Rasmlar bolalarning peshonalariga yopishtiriladi, ammo 
bolalar rasmlarni ko‘rmaydilar. Har bir bola o‘ziga berilgan rasmning xususiyatlariga oid savollar beradi. Masalan, 

bolaning peshonasida gilos rasmi bo‘lsa, bola do‘stlaridan “Men kimman?” deb so‘raydi. Do‘stlari esa: “Sen 
mevasan, ranging qizil, daraxtda o‘sasan”, deb javob berishadi. Bola aytilgan xususiyatlarga qarab peshonasi-
dagi rasmning nomini topadi. Ushbu metodika bolalarda lug‘at boyligini, bilish jarayonlarini va kommunikativ 
qobiliyatlarni rivojlantirishga yordam beradi.

Bundan tashqari, bolalarda mantiqiy fikrlashni rivojlantirish uchun ham bir qancha o‘yinlarni qo‘llash 
mumkin. Xususan, “Hikoyani davom ettir” metodikasi bolada mantiqiy fikrlashni rivojlantirishga yordam beradi. 
Metodika o‘tkazilish jarayonida logoped bolalar uchun qisqa hikoya matnlarini tuzadi. Masalan, Lola ismli qizcha 
bugun suzish mashg‘ulotiga ketish uchun ko‘chaga chiqdi. Ko‘chada qattiq yomg‘ir yog‘a boshladi va Lola uyiga 
qaytib kirdi. Onasi undan nima uchun qaytib kirganini so‘radi, Lola esa: “…soyabonimni olish uchun va hokazo”, 
deb javob berdi. Bolalarning har biriga hikoyachalar aytib beriladi va ular yarim qolgan hikoyani davom ettir-
ishlari kerak. Ushbu metodika orqali bolalarda lug‘at boyligini oshirish, taqqoslashga o‘rgatish, predmetlarning 
xususiyatlarini o‘rganish va mantiqiy fikrlashni rivojlantirish mumkin.

Dizartriya nutq nuqsoniga ega bo‘lgan bolalarning lug‘at boyligini rivojlantirishda ota-onalarning ham 
ahamiyati katta. Bu jarayonda ota-onalar uchun ham tavsiyalar mavjud. Bularni quyidagicha ko‘rib chiqamiz: 
bolalarga kundalik nutqiy faoliyatda sifatli nutq materialini taqdim etish va ularning nutqini nazorat qilish dizartri-
yali bolalarda talaffuz hamda lug‘at boyligi bilan bog‘liq muammolarni bartaraf etishga yordam beradi. Bolani 
harakatdan cheklamaslik va turli harakatli o‘yinlarni birgalikda o‘ynash bola miyasida harakatni dasturlashga 
va dispraksiyani bartaraf etishga ko‘maklashadi. Bolalarning har qanday yutuqlarini rag‘batlantirib borish va 
mutaxassislar bilan hamkorlikda ishlash tez orada ijobiy natijalar berishiga hissa qo‘shadi.

XULOSA
Dizartriya nutq nuqsoniga ega bolalarda lug‘at boyligini tekshirish va rivojlantirish – bu uzoq muddat davom 

etadigan jarayon hisoblanadi. Ushbu jarayonda kompleks yondashuv hamda ota-onalar va mutaxassislarning 
hamkorligi eng muhim omildir. Mashg‘ulotlarni olib borish jarayonida nutqni, bilish jarayonlarini va praksisni 
rivojlantirish natijaning samarali bo‘lishini ta’minlaydi hamda lug‘at boyligining sezilarli o‘sishiga yordam beradi. 
Dizartriya nutq nuqsoniga ega bo‘lgan bolalar bilan ishlashda eng muhimi – har bir bolaning shaxsiy imkoni-
yatlarini va individual rivojlanishini hisobga olish, mashg‘ulotlarni o‘yin shaklida tashkil etish, bolalarga tanaffus 
berish va ularni yetarlicha rag‘batlantirish natijalarni qisqa muddatda samarali bo‘lishiga olib keladi. Bunday 
yondashuvlar bolada qiziqish uyg‘otadi va ularning imkoniyatlarini kengaytiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

Mas’ul muharrir: Ramzidin Ashurov
Ingliz tili muharriri: Murod Xoliyorov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


